КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

“Коми Республикаса Веськӧдлан котырлысь Регламент вынсьӧдӧм йылысь” Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:

1. Пыртны “Коми Республикаса Веськӧдлан котырлысь Регламент вынсьӧдӧм йылысь” Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ татшӧм вежсьӧмъяс:

1) Коми Республикаса Веськӧдлан котырлӧн Регламентысь III юкӧдын, мый вынсьӧдӧма шуӧмӧн (содтӧд):

а) содтыны татшӧм сюрӧса 141 пункт:
“141. Тайӧ юкӧдса 14 пункт серти пыртны позяна материалъяс ас пытшкас кутӧны:

1) Коми Республикаса Веськӧдлан котыр решениелӧн бала, гӧгӧрвоӧдан гижӧд да Веськӧдлан котырлӧн инӧда акт примитӧм бӧртас бӧрын  сьӧм сетан да экономическӧй рӧскод подулалӧм, мый лӧсялӧ тайӧ Регламентса корӧмъяслы;

2) Коми Республикаса канму органса веськӧдлысьлӧн тыръюӧр сы дорӧ лӧсялана материалъясӧн (слайд, юӧртан материалъяс, статистикаа мыччӧд да с.в.), мый быть колӧ кырымавны Коми Республикаса канму органса юрнуӧдысьӧн  да кутны татшӧм юкӧдъяс:

Коми Республикаса Веськӧдлан котырлӧн чукӧртчылӧм вылӧ юалӧм петкӧдӧмлӧн мог;

видлалан юалӧмлӧн ӧнія серпас, юалӧмлӧн тема чукӧр сӧвмӧдӧм серти шедӧдӧм бӧртас, план-факт анализ пыртӧмӧн;
 мытшӧдъяс, кутшӧмъяс эмӧсь, донъялӧм, мый подув серти лоисны артмӧм  помкаясыс; 

ӧнія механизмъяс да инструментъяс опишитӧм, мый отсӧгӧн позьӧ решитны эмлуна мытшӧда юалӧмъяссӧ, вӧзйыны выль механизмъяс  да мытшӧдъяс решитан инструментъяс;

веськӧдлан решениеяслӧн балаяс;

вӧзъяна веськӧдлан решениеяс примитӧмлӧн бӧртас водзвыв висьталӧм;

3) докладсӧ содтӧд вӧчысьяслӧн  темаяс, кодъясӧс быть колӧ ладмӧдны шӧр тыръюӧркӧд, содтавны да восьтны торъя юӧр (мукӧд мытшӧд) шӧр доклад вӧчысьлысь, висьталӧм юалӧмъяс серти кутӧ вӧзйӧмъяс (решитан туйяс).

Тайӧ пунктын лыддьӧдлӧм став материалсӧ позьӧ сетны Администрацияӧ  бумага вылын да электроннӧя. 

Балаяс да материалъяс пыртӧм, мый позьӧ видлавны Веськӧдлан котырлӧн чукӧртчылӧм вылын, а сідзжӧ удж нуӧдӧм видзӧдӧм-дӧзьӧритӧм серти Коми Республикаса Юралысьӧс вежысьяскӧд найӧс ладмӧдӧм збыльмӧдсьӧ Коми Республикаса Веськӧдлан котырӧ Коми Республикаса инӧда актъяслӧн балаяс дасьтӧм да пыртӧм Пӧрадок серти (Регламент дорӧ содтӧд).”;

б) 20 пунктын “Веськӧдлан котырлӧн лӧсялана решениелӧн балаӧн” кывъяс вежны “тайӧ Регламентса 14 1 пунктын индӧм материалъясӧн,” кывъясӧн;

в) 38 пунктса мӧд абзацысь “Веськӧдлан котырлӧн чукӧртчылӧм вылын” кывъяс вежны “Веськӧдлан котырлӧн чукӧртчылӧм  вылын, тайӧ юкӧдса 39 пунктын индӧм тшӧктӧмъясысь ӧтдор” кывъясӧн;

г) 39 пунктса  мӧд абзац гижны тадзи:
“Канму органъясса юрнуӧдысьяс либӧ рабочӧй группаясӧн юрнуӧдысьяс  котыртӧны да могмӧдӧны балаяс да мукӧд материал лӧсьӧдӧм, тыръюӧр пыртӧмӧн, мый индӧма тайӧ Регламентса 141 пунктын,  да найӧс Веськӧдлан котырӧ пыртӧм кадколастӧ, кутшӧмӧс индӧма  Веськӧдлан котырлӧн чукӧртчылӧм вылын веськӧдлысь,  либӧ тайӧ кадколастсӧ кӧ торъя абу индӧма,  Веськӧдлан котырлӧн чукӧртчылӧм лунсянь дас уджалан лунысь абу сёрджык.”;  

2) Коми Республикаса инӧда актъяслысь балаяс (Регламент дорӧ содтӧд) Коми Республикаса Веськӧдлан котырӧ дасьтан да пыртан Пӧрадокӧ содтыны татшӧм сюрӧса 231 пункт:
“231. Веськӧдлан котырӧ инӧда актъяс пыртӧм, мый позяна  видлавны Веськӧдлан котырлӧн чукӧртчылӧм вылын, збыльмӧдсьӧ тайӧ Пӧрадок серти  Регламентса III юкӧдӧн индӧм аслыспӧлӧслунъяс артыштӧмӧн.”.

2.  Тайӧ шуӧмыс вынсялӧ сійӧс примитан лунсянь.
Коми Республикаса Юралысь 

